
Mənim adım Sesidir. Altı yaşım var. Mən Manyinga tam orta 
məktəbində yeni şagirdəm.



Məktəbdəki ilk günüm çox həyəcanlı idi. Səhər yuxudan çox 
tez oyandım. Atam məni məktəbə apardı. Məktəbə gedəndə, 
yolda çoxlu başqa şagirdllər də var idi. Bəziləri valideynləri ilə 

birlikdə gedirdi.



Mən zəng səsi eşitdim, "Zınq! Zınq! Zınq!"
Digər şagirdlər qaçmağa başladılar.



Hər bir şagird sırada öz yerini tutdu. Mən də qaçaraq, onlara 
qoşuldum.

Digər şagirdlərə baxanda, özümü çox balaca hiss etdim. 
Onlar məndən xeyli böyük görünürdülər.



Böyük bir qız əlimdən tutub məni öz yaşıdlarım olan sıraya 
apardı. Mən yalnış sinfin sırasında idim!



Mən yaşıdlarım olan sırada dayananda, birisinin qışqırdığını 
eşitdim: "Xanım, oğlan şalvarını isladıb!" Hamımız arxaya 

boylandıq. Mən şalvarını tutub məyus halda dayanan balaca 
bir oğlan gördüm.



Onun hər iki ayağı islanmışdı. Gözlərindən yaş axırdı. Böyük 
oğlan gəldi və kömək etmək üçün əlindən tutub apardı.



Sonra müəllimə bizə sinif otağımızı göstərdi. Otaq geniş və 
təmiz idi.



Bir şagird sinfə gec daxil oldu. O, ayaqqabılarını əlində 
tutmuşdu. Müəllimə bunun səbəbini soruşdu. Uşaq dedi ki, 
anası ona otağa daxil olmazdan öncə həmişə ayaqqabılarını 

çıxarmağı öyrədib. Hamımız buna güldük.



Zəng yenidən çaldı, "Zınq! Zınq! Zınq!" Biz çölə qaçdıq və 
sıraya düzüldük.

Müəllimə bizə yaxınlaşdı və tənəffüs olduğunu dedi. Sıraya 
düzülməyə ehtiyac yox idi.

Oyun vaxtı idi!



Qısa zamandan sonra zəng yenidən çaldı. Digər şagirdlərin 
hamısı öz sinif otaqlarına qaçdılar. Mən çaşbaş qaldım, hara 

gedəcəyimi bilmirdim. Sinif otağımın yerini unutmuşdum!



Mən qarşıma çıxan sinif otağına daxil oldum. Digər iki şagird 
də mənim arxamca gəldi. Heç birimiz hara gedəcəyimizi 

bilmirdik.



Mənimlə gələn şagirdlərdən biri ağlamağa başladı. Böyük qız 
ondan nə baş verdiyini soruşdu. O, anasını görmək istədiyini 

dedi. Digər şagirdlərin bəziləri gülür, bəziləri isə kömək 
etmək istəyirdi.



Böyük qızlardan biri bizi öz sinif otağımıza apardı. 
Müəlliməmiz dedi ki, evə getmək vaxtına az qalıb və biz 

valideynlərimizin gəlib bizi aparmalarını gözləməliyik.



Zəng yenidən çaldı, "Zınq! Zınq! Zınq!" Valideynlərimizin 
çöldə bizi gözlədiklərini görəndə, çox sevindik.



Nahardan sonra atam və anam məktəbdə ilk günümün necə 
keçdiyini soruşdular. Mən sinif otağımızı necə səhv 

salmağımızdan danışdım. Onlar güldülər və müəllimlərə 
diqqətlə qulaq asmalı olduğumu dedilər.



Həmin gecə yata bilmədim. Gecə çox uzun idi və mən 
məktəbdə ikinci günümün başlamağını həvəslə gözləyirdim.

Məktəbdə İlk Günüm (Azərbaycanca)
Sesinin altı yaşı var və o, valideynləri ilə birlikdə Turianidə 
yaşayır. Məktəbdəki ilk günündən sonra Sesi evə gəlir və 
valideynlərinə məktəbdə baş verən məzəli bir hadisəni 

danışır. Sizcə, nə baş verib?
Bu, Səviyyə 3 kitabı, özü oxumağı bacaran uşaqlar üçün 

nəzərdə tutulub.

Pratham Kitabları rəqəmsallaşmaqla çoxdilli uşaq hekayələri 
aləmində tamamilə yeni bir fəsil yaradır. Uşaqlar, müəlliflər, 
illüstratorlar və naşirləri birləşdirir. Müəllim və tərcüməçiləri 

bir yerə toplayır. Məqsəd Hindistan və dünyada yaşayan 
bütün uşaqlar üçün açıq lisenziyalı çoxdilli hekayələrin 

zəngin bazasını yaratmaqdır. Bizim unikal onlayn 
platformamız olan StoryWeaver uşaqlar, valideynlər, 

müəllimlər və kitabxanaçıların yaradıcılıqla məşğul ola 
biləcəyi bir meydançadır. Gəlin hər bir uşağın kitab oxuya 

bilməsi üçün birlikdə çalışaq!


